
EUROGUNEA: KPI 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
Hasieran kalkulatu zen moduan, KPIa sei hamarren apaldu zen, maiatzeko % 6,1etik % 5,5era, eta, beraz, 
mailarik baxuenera jaitsi zen iazko otsailean Ukrainako gerra hasi zenetik. Horiek horrela, tasak zortzi 
hilabetez jarraian egin du behera, joan den urriko maximoetatik. 

 

Alemanian izan ezik, non tasa bost hamarren igo zen (% 6,8ra), prezioen igoera moteldu egin zen EBko 
gainerako potentzia ekonomiko handi guztietan: Frantzian zazpi hamarren jaitsi zen, % 5,3ra, Italian ehuneko 
1,3 puntu egin zuen behera, % 6,7ra, eta Herbehereetan hiru hamarren moteldu zen, % 6,4ra. Espainiak 
EBko bigarren inflazio-tasarik txikiena izan zuen ekainean, % 1,6koa, ehuneko 1,3 puntu jaitsi ondoren, 
Belgikak izan zuen tasa berbera, eta Luxenburgokoaren gainetik geratu zen soilik (% 1). 

 
Nolanahi ere, azpiko inflazioa, oso aldakorrak diren energiaren, elikagaien, alkoholaren eta tabakoaren 
prezioen eragina kanpoan uzten duena, % 5,5eraino igo zen Eurogunean, maiatzean baino bi hamarren 
gorago eta hasierako kalkulua baino hamarren bat gorago. 

  Adierazlearen azalpena  

KPIa hilero prestatzen du Eurostat/Europako Banku Zentralak. Europako etxeek kontsumitzen dituzten 
oinarrizko zerbitzu eta ondasunen multzoaren prezioen mailaren bilakaera erakusten du, «erosketa-saskia» 
izenarekin ezagutzen dena. Ez du produktuen prezioa adierazten, baizik eta batez beste haien balioa zenbat 
handitu edo txikitu den, ehunekotan adierazita. Balioaren aldaketak herrialdearen inflazioa zehaztuko du.

INGURU MAKROA 
ASTEKO DATUEN PODIUMA 

 

ERRESUMA BATUA: KPI 
 
 
 
 
 
 
 
 
 
 
 
 
 
 
 
 
 
  Datuaren analisia  

Ekainean, urte arteko KPIa % 7,9ra jaitsi zen, maiatzeko % 8,7aren aldean, eta, beraz, merkatuak espero 
zuenaren (+% 8,2) azpitik kokatu zen. Urteko tasarik txikienera moteldu zen 2022ko martxotik. 

 

Motorrentzako erregaiaren prezioen beherakadak eragina izan zuen inflazioaren jaitsiera horretan. Elikagaien 
prezioek, ordea, gora egin zuten, baina 2022ko ekainean baino gutxiago. 

 
Bestalde, azpiko KPIaren urte arteko aldakuntza % 6,9koa izan zen, aurreko hileko % 7,1a (1992ko martxotik 
izandako tasarik altuena) baino % 0,2 txikiagoa. 

 
  Adierazlearen azalpena  
 

KPIa hilero prestatzen da. Etxeek kontsumitzen dituzten oinarrizko zerbitzu eta ondasun multzoaren prezioen 
mailaren bilakaera erakusten du, «erosketa-saskia» izenarekin ezagutzen dena. Ez du produktuen prezioa 
adierazten, baizik eta batez beste haien balioa zenbat handitu edo txikitu den, ehunekotan adierazita. 
Balioaren aldaketak herrialdearen inflazioa zehaztuko du. 

AEB: ETXEBIZITZARI BURUZKO DATUAK 
 
 
 
 
 
 
 
 
 
 
 
 
 
 
 
 
  Datuaren analisia  

Kontsumitzaileen konfiantzak gora egin bazuen ere, etxebizitza familiabakarren eraikuntzak behera egin 
zuen ekainean. Hasitako etxebizitza familiabakarrek (etxebizitzen eraikuntzaren zatirik handiena) % 7,0 
egin zuten behera joan den hilean, 935.000 unitateko urteko tasa desestazionalizatura (maiatzean 1,005 
milioi unitate hasi ziren eraikitzen). Maiatzeko erritmoa, aldiz, azken 11 hiletako altuena izan zen. Etxebizitza 
familiabakarren eta familianiztunen eraikuntzaren beherakadaren ondorioz, hasitako etxebizitzen kopurua % 
0,8 jaitsi zen ekainean, 1,434 milioi unitatera (-1,48 milioi espero ziren). 
Hala ere, etxebizitza familiabakarrak eraikitzeko baimenak % 2,2 igo ziren ekainean, 922.000 unitateko 
tasara, altuena 2022ko ekainetik. Izan ere, bigarren eskuko etxebizitza gutxi daude salgai, eta horrek mesede 
egiten dio etxebizitza familiabakarren eraikuntzari. Nolanahi ere, oro har, eraikitzeko baimenak % 3,7 jaitsi 
ziren joan den hilean, 1,440 milioi unitateko tasara (aurreikuspena 1,49 unitatekoa zen). 
Azkenik, bigarren eskuko etxebizitzen salmentak azken bost hiletako minimoetara jaitsi ziren ekainean, 
inbentario murritzaren ondorioz, salmenta-prezioak maximo historikoetara igotzen lagundu zuena. Salmentan 
dauden etxebizitzen kopurua 1,08 milioikoa izan zen, inoizko inbentariorik baxuena ekain baterako. Izan ere, 
hipoteka-tasak 2021aren amaieran baino bi aldiz handiagoak direnez, jabe askok beren etxeak ez saltzeko 
erabakia hartu dute. 

  Adierazlearen azalpena  
Hasitako Etxebizitzen indizeak kasuan kasuko hilean eraikitzen hasi diren egoitza-unitateen kopurua 
neurtzen du. Eraikuntza Baimenen adierazleak epe jakin batean eman diren eraikitzeko lizentzien kopurua 
neurtzen du. Horrez gain, Eraikuntza sektorearen bilakaera islatzen du. Adierazle horien bilakaerak 
eraikuntzaren sektorearen eta familia iparramerikarrek haien finantza-egoeraren gainean daukaten 
konfiantza-maila erakusten du. 
Bigarren Eskuko Etxebizitzen Salmenta-indizeak hilean itxi diren salmenten tasa neurtzen du, 
etxebizitzena, jabekidetzena eta bigarren eskuko kooperatibena. Bigarren eskuko etxebizitzen proportzioa 
etxebizitza berriena baino handiagoa denez merkatuan, adierazle erabilgarri bat da higiezinen sektorearen 
joerak zehazteko. 
Adierazle horien guztien mailak altzari eta etxetresna elektrikoen kontsumitzaileen bultzada ekonomikoa eta 
erosketa-ekimena adierazten digu.  

JAPONIA: KPI 
 
 
 
 
 
 
 
 
 
 
 
 
 
 
 
 

  Datuaren analisia  
Elikagai freskoen prezioa kanpoan uzten duen erreferentziazko inflazio-tasa urte arteko % 3,3koa izan zen 
joan den ekainean, aurreko hileko % 3,2aren aldean, eta, beraz, hamabigarren hilabeteaz jarraian egin zuen 
gora. Inflazio-tasa orokorraren kasuan, KPIa % 3,3koa izan zen 2023ko seigarren hilabetean, aurreko hileko 
% 3,2aren aldean. Ekaineko gorakada freskoak ez diren elikagaien urte arteko % 9,2ko garestitzeak eragin 
zuen nagusiki, eta, aurreko urtearekin alderatuta, behar-beharrezko elikagaien prezioen % 17,4ko gorakada 
nabarmendu zen bereziki. 

 

Halaber, azpiko inflazio-tasa, elikagai freskoez gain energia kanpoan uzten duena, % 4,2koa izan zen 
ekainean, maiatzeko irakurketa baino hamarren bat txikiagoa, 1981etik ikusten ez ziren maximoetara iritsi 
zenean. 

  Adierazlearen azalpena  
 

KPIa hilero prestatzen du Lan sailak. Amerikako etxeek kontsumitzen dituzten oinarrizko zerbitzu eta ondasun 
multzoaren prezioen mailaren bilakaera erakusten du, «erosketa-saskia» izenarekin ezagutzen dena. Ez du 
produktuen prezioa adierazten, baizik eta batez beste haien balioa zenbat handitu edo txikitu den, 
ehunekotan adierazita. Balioaren aldaketak herrialdearen inflazioa zehaztuko du.  

TXINA: BPGd 
 
 
 
 
 
 
 
 
 
 
 
 
 
 
 
 
  Datuaren analisia  
 
 

Txinako ekonomiak indarra galdu zuen bigarren hiruhilekoan, BPGd-a % 0,8 hazi baitzen aurreko hiru 
hilabeteen aldean, esportazioen jaitsierak, xehekako salmenten ahuleziak eta higiezinen sektorearen arazoek 
hazkundea oztopatu zutelako. Bigarren hiruhilekoko hazkunde-tasak % 0,5eko aurreikuspena gainditu 
bazuen ere, urtarrila eta martxoa bitartean izandako hiruhileko arteko % 2,2a baino txikiagoa izan zen, Covid-
19ari aurre egiteko murrizketen amaierak bultzatuta. 

 
 

Urte arteko kopuruetara ekarrita, ekonomia % 6,3 hazi zen murrizketen ondorioz jarduera mugatuta egon zen 
2022ko bigarren hiruhilekoaren aldean, urtarrila eta martxoa bitartean urte arteko % 4,5 hazi ondoren. Hala 
ere, analistek % 7,3ko hazkundea iragarri zuten. 

  Adierazlearen azalpena  
 

Estatistiken Bulego Nazionalak argitaratzen du barne produktu gordina (BPGd). Herrialde baten ekoizpena 
eta hazkunde ekonomikoa neurtzeko erabiltzen den adierazle ekonomiko bat da. Txinak ekoizten dituen 
azken zerbitzu edo ondasunen batuketa eginez lortzen da, eta denbora-tarte jakin batean erregistratzen da. 
Zerbitzu edo ondasun horiek lurralde nazionalean ekoitzitakoak izan behar dute, hala enpresa nazionalen 
nola atzerrikoen eskutik. 

KASU DATORREN ASTEAN GAI HAUEI… 
 

Data Eremua Adierazlea Epea Aurreik. 
07/24 Japonia Japoniako Jibun Bank Composite PMIa Uzt. P -- 
07/24 Japonia Manufakturen PMIa Uzt. P -- 
07/24 Japonia Japoniako Jibun Bank Zerbitzuen PMIa Uzt. P -- 
07/24 Frantzia Frantziako fabrikazioaren PMIa HCOB Uzt. P 46.0 
07/24 Frantzia Frantziako zerbitzuen PMIa HCOB Uzt. P 48.5 
07/24 Frantzia Frantziako composite PMIa HCOB Uzt. P 47.8 
07/24 Alemania Alemaniako fabrikazioaren PMIa HCOB Uzt. P 41.0 
07/24 Alemania Alemaniako zerbitzuen PMIa HCOB Uzt. P 53.0 
07/24 Alemania Alemaniako composite PMIa HCOB Uzt. P 49.3 
07/24 Eurogunea Euroguneko fabrikazioaren PMIa HCOB Uzt. P 43.5 
07/24 Eurogunea Euroguneko zerbitzuen PMIa HCOB Uzt. P 51.6 
07/24 Eurogunea Euroguneko composite PMIa HCOB Uzt. P 49.5 
07/24 Erresuma Batua Erresuma Batuko fabrikazioaren PMIa Global S&P/CIPS Uzt. P 46.0 
07/24 Erresuma Batua Erresuma Batuko zerbitzuen PMIa Global S&P/CIPS Uzt. P 53.0 
07/24 Erresuma Batua Erresuma Batuko composite PMIa Global S&P/CIPS Uzt. P 52.4 
07/24 Estatu Batuak Chicagoko Fed-en indize nazionala Eka. -- 
07/24 Estatu Batuak AEBetako fabrikazioaren PMIa S&P Global Uzt. P 46.1 
07/24 Estatu Batuak AEBetako zerbitzuen PMIa S&P Global Uzt. P 54.1 
07/24 Estatu Batuak AEBetako composite PMIa S&P Global Uzt. P -- 
07/25 Alemania IFO enpresen egoera Uzt. 88.0 
07/25 Alemania IFOren gaur egungo ebaluazioa Uzt. 93.0 
07/25 Alemania IFO aukerak Uzt. 83.3 
07/25 Estatu Batuak Philadelphiako FEDaren ez-fabrikazioaren jarduera Uzt. -- 
07/25 Estatu Batuak Konf kontseiluaren kontsumitzailearen konfiantza Uzt. 112.0 
07/25 Estatu Batuak Konf kontseiluaren egoera Uzt. -- 
07/25 Estatu Batuak Konf kontseiluaren espektatibak Uzt. -- 
07/25 Estatu Batuak Richmond manufakturen indizea Uzt. -10 
07/26 Frantzia Kontsumitzailearen konfiantza Uzt. 86 
07/26 Estatu Batuak Etxebizitza berrien salmenta Eka. 722k 
07/26 Estatu Batuak FOMC tasen erabakia (sabaia) 46204 % 5.50 
07/26 Estatu Batuak FOMC tasen erabakia (zorua) 46204 % 5.25 
07/27 Alemania Kontsumitzailearen konfiantza GfK Abuz. -24.5 
07/27 Espainia SA YoY xehekako salmentak Eka. -- 
07/27 Espainia Langabezia-tasa 2Q -- 
07/27 Italia Sentimendu ekonomikoa Uzt. -- 
07/27 Eurogunea EBZren birfinantzaketa tasa nagusia 46569 % 4.25 
07/27 Estatu Batuak Hiruhilekoko BPGd urtekotua 2Q A % 1.8 
07/27 Estatu Batuak Ondasun iraunkorren aginduak Eka. P % 1.0 
07/27 Estatu Batuak Hasierako langabezia-eskaerak 44743 -- 
07/27 Estatu Batuak Ondasun aurreratuen balantza komertziala Eka. -$91.8b 
07/27 Estatu Batuak Egiteke dauden hileko etxebizitzen salmentak Eka. % 0.3 
07/27 Estatu Batuak Fed-en fab. jarduera Kansas Cityn Uzt. -- 
07/28 Japonia YoY Tokioko KPI Uzt. % 2,9 
07/28 Frantzia Hiruhileko BPGd 2Q P % 0.2 
07/28 Frantzia MoM EBko KPI harmonizatua Uzt. P % 0.0 
07/28 Espainia MoM EBko KPI harmonizatua Uzt. P -% 0.4 
07/28 Espainia Hiruhileko BPGd 2Q P % 0.3 
07/28 Eurogunea Kontsumitzailearen konfiantza Uzt. F -- 
07/28 Eurogunea Konfiantza ekonomikoa Uzt. 94.9 
07/28 Alemania MoM EBko KPI harmonizatua Uzt. P % 0.5 
07/28 Estatu Batuak PCE deflektorea MoM Eka. % 0.2 
07/28 Estatu Batuak Pertzepzioa Mich. U. Uzt. F 72.6 
07/28 Estatu Batuak Oraingo egoera Mich. U. Uzt. F -- 
07/28 Estatu Batuak Aukerak Mich. U. Uzt. F -- 
07/28 Japonia BOJen politikaren oreka tasa 46935 -% 0.100 
07/28 Japonia KPIaren oraingo iragarpena BOJ 3Q -- 
07/28 Japonia BPGd-aren oraingo iragarpena BOJ 3Q -- 



 

 

ASTE HONETAN MERKATUETAN  
 

ERRENTA ALDAKORRA 
Europako burtsek saldo mistoarekin itxi zuten aurreko astea: 
Eurostoxx 50 indizeak -% 0,2 egin zuen behera, eta 
Ingalaterrako FTSE indizea, berriz, +% 3,08 igo zen, Erresuma 
Batuko inflazioaren datu onari esker. Atlantikoaren beste aldean 
ere emaitza askotarikoa izan zen. Dow Jones indizeak, 
esaterako, +% 2,08 egin zuen gora, asteko langabezia eskaeren 
datu onari esker, Ipar Amerikako lan-merkatuaren 
erresistentziaren erakusgarri. Nasdaq indizeak, ordea, -% 0,9 
egin zuen behera, Tesla eta Netflix enpresetan izandako 
beherakada handien ondorioz, enpresen emaitza kaskarrak 
argitaratu ondoren. Asian, tonua negatibo samarra izan zen, eta 
galera handienak Txinako burtsak izan zituen (Shanghai: -% 
2,16), Txinako BPGd-aren datu kaskarraren ondorioz. Hori 
horrela izanik ere, Txinako gobernuak plan baten berri eman zuen, 
inbertsio pribatuari eta higiezinen enpresei bultzada emateko 
neurriekin. Hala ere, ezarri beharreko neurriei buruzko zehaztasun 
ezak ez zien lan-poltsei lagundu. Makro inguruneari begira, 
aipatutako Erresuma Batuko inflazio-datuaz gain (aurreikuspenak 
hobetu zituen, aurreko % 8,7tik % 7,9ra jaitsi baitzen), Eurogunean 
KPIaren azken datuak sei hamarren egin zuen atzera ekainean, 
aurreko hilabetearekin alderatuta, eta azpiko inflazioa gorantz 
berrikusi zen, maiatzeko irakurketa baino bi hamarren gorago eta 
hasierako aurreikuspena baino hamarren bat gorago. Euroguneko 
ekonomiak lehenengo hiruhilekoan geldialdi bat izan bazuen ere, 
atzeraldia saihestea lortu zuen azkenean. 
ERRENTA FINKOA: 
Europako zor publikoaren merkatuan, asteartean, tasek 
nabarmen egin zuten behera berriro Europan, Knot EBZko kide 
hawkish-enetako baten hitzen ondorioz. Izan ere, uztailean 25 
op-ko beste igoera bat espero zuela adierazi zuen, baina 
zalantzan jarri zuen irailean beste ekintza bat egiteko aukera. 
Adierazpen horien ondoren, uztaileko bileraren ondoren 
oinarrizko 25 puntu igotzeko aukera nabarmen murriztu zuen 
merkatuak, eta % 58tik pixka bat gora geratu zen, astearen 
hasieran % 70etik gora aise zegoenean. Gainera, 2024rako 
aurreikusten den joera askoz ere dovish-agoa izango dela 
baieztatu zen, batez ere urtearen bigarren zatian. Knoten 
mezuaren eragina indarra galtzen joan zen hurrengo egunetan. 
Bund-aren errentagarritasuna +-4 op jaitsi zen, % 2,47ra. 
AEBetan, 10 urterako treasury-ak aurreko asteko datu bera lortu 
zuen, % 3,83koa. 
DIBISAK / LEHENGAIAK: 
Dibisen merkatuan, dolarrak, aurreko astean balioa nabarmen 
galdu ondoren (2022ko otsaileko minimoak ezarri zituen 
euroaren aldean), Ipar Amerikako inflazioaren datua apaldu 
zela jakin zenean, arnasa hartu zuen, eta euroak -% 0,93 galdu 
zuen Ipar Amerikako dibisaren aurka. Liberak ere balioa galdu 
zuen, espero baino nabarmen beherago geratu ziren inflazio 
datuek lagunduta. Lehengaietan, berriz, petrolioaren prezioa % 
1,64 igo zen Europan. Izan ere, eskaintzaren tentsioak pisu 
handiagoa izan zuen petrolioaren merkatuan, Txinako BPGd-
aren datu txarrak baino. 

Indizeak 2023/07/21 Aldaketa Ald 
Astean 2023 

IBEX 9.571,50 % 1,41 %16,31 
EUROSTOXX 50 4.391,41 -% 0,20 %15,76 
ALEMANIA 16.177,22 % 0,45 %16,19 
INGALATERRA 7.663,73 % 3,08 % 2,84 
FRANTZIA 7.432,77 % 0,79 %14,81 
ITALIA 30.861,49 % 0,48 %19,99 
S&P 500 4.536,34 % 0,69 %18,15 
DOW JONES 35.227,69 % 2,08 % 6,28 
NASDAQ 100 15.425,67 -% 0,90 %41,01 
NIKKEI 225 32.304,25 -% 0,27 %23,80 
SHANGHAI 3.167,75 -% 2,16 % 2,54 
MSCI WORLD 3.028,71 % 0,36 %16,37 
MSCI 
GORAKORRAK 

1.014,58 -% 1,35 % 6,09 

 
Gobernuen      2023/07/21 tasak 

Aldaketa 
astean 

Ald 
2023 

2 urte    

ALEMANIA 3,09 -12 33 
ESPAINIA 3,47 -3 55 
AEB 4,84 7 41 
5 urte    

ALEMANIA 2,55 -6 -2 
ESPAINIA 3,22 -8 6 
10 urte 

ALEMANIA 2,47 -4 -10 
ESPAINIA 3,48 -5 -19 
AEB 3,83 0 -4 
Kreditu-            2023/07/21 
spreada (op) 

Aldaketa Ald 
Astean 2023 

ITRX EUROPE (5A) 69,41 -1 -21 
ITRX EUR XOVER 389,58 2 -85 
 

Dibisak 2023/07/21 Aldaketa 
astean 

Ald 
2023 

$/€ 1,1124 -% 0,93 % 3,91 
Yena/€ 157,68 % 1,18 %12,31 
gpb/€ 0,87 % 0,94 -% 2,22 
 
Lehengaiak   2023/07/21 Aldaketa 

astean 
Ald 
2023 

BRENT 80,81 % 1,64 -% 4,90 
URREA 1.961,94 % 0,34 % 7,56 
 



 

 
 
 
 
 
 
 

Kutxabank Gestión SGIIC SAUk prestatu du agiri hau, eta horretarako, fidagarriak diren 
informazio-iturriak erabili ditu. Hala ere, ezin du ziurtatu bertan jasotako informazioa eta 
iritziak erabat zehatzak, zuzenak eta osoak direnik, eta ez du bere gain hartzen horren 
gaineko inolako erantzukizunik. Agiri honetan agertzen diren informazio eta iritziak edonoiz 
aldatu daitezke, aurretik horren berri eman beharrik gabe. Kutxabank Gestión SGIIC SAUk ez 
du agiri honen eta bere edukien erabilerak sortu ditzakeen kalteen gaineko erantzukizunik 
hartzen. Finantza-merkatuetan eragiketak egiteak arrisku handiak sortu ditzake, eta posizioa 
etengabe zaindu behar da. Txosten hau ez da eskaintza bat ez eta finantza-aktiboak erosi 
edo saltzeko eskaera bat ere. Agiri hau zu informatzeko besterik ez da, eta hirugarrenek ezin 
dute berregin edo banatu. Era berean, ezin da, inolako aitzakiapean, osorik edo zati bat 
argitaratu. 


